TRESFJORD STORVILTVALD

1. BESTANDDELSPLAN FOR STORVILT I TRESFJORD.

Tidlegare jaktvald blir omdefinerte til jaktfelt og utgjer Tresfjord Storviltområde.

Storviltområdet er samansett slik:

	JAKTFELT
	TELJANDE AREAL

	28.
	Bjermeland/Eiknes/Kjøpstad
	4800 daa
	

	29.
	Løvik
	4750 daa
	

	30.
	Eidhammar
	3800 daa
	

	31.
	Sør Sylte
	11800 daa
	

	32.
	Nerem
	8000 daa
	

	33.
	Lindset/Skeidsvol/Kjersem
	13484 daa
	

	35.
	Øvstedal
	8500 daa
	

	36.
	Rypdal
	6000 daa
	

	37.
	Kyrkjesylte
	3524 daa
	


Teljande areal er: 64750 dekar.

Elles viser ein til vedlagt kart med inneteikna grenser.

Planperioden blir sett til 3 år og gjeld jaktåra 2006-2008.

2. BESTANDSPLAN HJORT.

2.1 Hovudmål:

1. Forvalte hjorteviltet på ein berekraftig måte samtidig med at beiteskadane på skog og innmark blir haldne på eit akseptabelt nivå.

2.  Gjennom avskyting sørgje for at stammen har ei naturlig fordeling på alder og kjønn.

3. Over tid skal forvaltninga, om mogeleg, byggje opp ressursane i svake område slik at bestanda blir mest mogeleg jamt fordelt utover valdet.

2.2 Delmål:

Viltbestand og beiteskader er ujamt fordelt i valdet. Tresfjord Storviltvald har desse måla:

1. I område med høg dyretettleik og mykje skader skal ein prøve å redusere bestanden.

2. Det skal arbeidast for at hjortebestanden blir meir spreidd over heile valdet.

3. På sikt skal kvart jaktfelt få høve til å konkretisere sine mål.

4. Delen av hanndyr blir auka slik at høvet mellom hanndyr og eldre hodyr blir 1:2.

3. STATUS.

3.1 Trekktilhøve.

Dei mest kjente trekkrutene utarbeidast av planstyret når opplysningar føreligger.

3.2 Vinterområde/beite.

Dei mest kjente vinterområda markerast i kart når opplysningar føreligger.

3.3 Sommarområde/beite.

Dei mest kjente sommarområda markerast i kart når opplysningar føreligger. 

3.4 Kart over området.

3.5 Føresetnader. 

Planen er utarbeidet etter fellingsstatistikkar for perioden 2000-2005. Samt etter avskytingsplanen utarbeidet av Erling L. Meisingset, ”Forvaltning av hjort Vestnes kommune”

4. AVSKYTINGSPLAN 2006-2008.

Strategi i planperioden.

Samla kvote er fastsett til 330 dyr, 110 pr. år.

Kontroll av felte dyr

Styret oppnemnar to kontrollørar før jaktstart.

Avskytingsprofil.

På grunnlag av måla som er sett, fellingsstatistikk, og lokal kunnskap om hjortebestanden, blir det lagt opp til følgjande avskytingsprofil:

Eldre hanndyr: maks 20%.

Eldre hodyr: maks 20%.

Ungdyr og kalv: minst 60%, av dette skal det fellast minst 30% kalv. Fordelinga av kjønn ved felling av ungdyr skal vere tilnærma 50/50%. Det blir tillete inntil 10% større uttak av hanndyr i ungdyrkvoten.

Valdet søkjer om 15 dyr ekstra til skrapdyrkvote for planperioden.

Skrapdyrkvote.

Kalv under 20 kg vert ikkje trekt på kvoten for jaktfeltet, men går av kvote som laget held tilbake (skrapdyrkvote + dyr som ikkje vert felt på ordinær kvote).

Kvige under 40 kg vert trekt som kalv i kvoten.

Spissbukk under 45 kg vert trekt som kalv i kvoten.

Eldre kolle under 55 kg vert trekt som kvige i kvoten.

Dersom eit dyr skal trekkast av skrapkvoten, skal styret straks varslast, og dyret skal vegast av kontrollør frå styret.

Dyr som vert trekt som skrapdyr, vert bytta mot tilleggskvote som laget har. På fellingsrapporten skal rett alder rapporterast.

Skal uttaket vere ulikt i planperioden, vert det laga plan for kvart enkelt år.

På grunnlag av dette sender ein forslag til avskytingavtale til viltnemnda i kommunen.

Figur 4. Avskytingsprofil.

5. BESTANDSPLAN RÅDYR.

Målsetjing.

Rådyrbestanden skal haldast på eit nivå som hindrar unødige skader.

Laget søkjer om ei kvotefri rådyrjakt.

6. RAPPORTERING/ BETALING AV FELLINGSAVGIFTER.

Endeleg fellingsresultat skal rapporterast inn til styret seinast 10 dagar etter at jakttida er slutt, saman med betaling av dei kommunale fellingsavgiftene og evt tilleggsavgift pr tildelt dyr i laget.

Ved kvar felling rapporterer jeger til jaktleiar innan 12 timar. Jaktleiar melder inn til kontrollør innan 24 timar etter felling.

Ved for sein innbetaling av avgifter, kan styret fastsette tilleggsavgift m.m.

7. TILTAK.

7.1 Registrering/overvaking av bestand.

a) ”Sett hjort”
-skal førast av alle jaktlag og einskildjegerar, og leverast styret saman med fellingsrapport, seinast 10 dagar etter jaktslutt. Jegerar som ikkje fører skjema, vert ilagt ”gult kort”. 

Som ledd i registreringa må laget ha fleire dyreteljingar. Mellom anna tidlegare vårteljing, teljing etter jaktslutt og vinterteljing.

b) Vektregistrering.

Felte dyr skal vegast innan 24 timar etter felling, og førast inn på skjema.

c) Merkeprosjekt.

Deltaking i merkeprosjekt skal vurderast og samordnast med andre vald og kommunar/fylke.

7.2 Andre tiltak.

I planperioden kan det komme fram andre tiltak som kan setjast i verk. Dette kan vere beiteregistreringar, beiteforsterkande tiltak i skogbehandlinga, utsettjing av saltstein, tiltak for reduksjon av trafikkdrepne dyr, tilretteleggjing for meir skytetrening, bygging av jakttårn for å betre tryggleiken, stimulering til felling av rev og liknande.

8. REGLAR FOR JAKT OG SAMARBEID.

Dei krava som myndigheitene set gjennom, til ei kvar tid gjeldande lover og forskrifter, skal følgjast.

8.1 Skadeskyting.

Skadeskyting skal , i tillegg til dei krav som forskrifta set, snarast varslast styret for valdet.

Kvart jaktfelt er ansvarleg for å sende styret kopi av ettersøksavtale før tildeling av kvote. Om ønskjeleg kan valdet skrive ettersøksavtale for heile jaktområdet.

8.2 Godkjenning av nye jaktfelt.

For å få godkjent jaktfelt skal feltet vere samanhengande og minst ha storleik som tilfredsstiller arealkravet til to dyr i området.

8.3 Overføring/byting av kvote til anna jaktfelt.

Det vert gjeve høve til å byte inntil 50% av tildelt kvote med anna jaktfelt, i første rekkje med nabojaktfelt. Slike avtalar skal vere skriftelege og skal godkjennast av styret.

8.4 Overgang mellom jaktfelta. Fellesjakt/samjakt.

Det vert oppfordra til samarbeid mellom jaktfelta slik at fellesjakt kan gjennomførast i deler av jakttida. Dette gjev høve til betre utnytting av ressursane innanfor driftsplanen og vil føre til høgare fellingsprosent. Slike avtalar kan ein inngå når som helst. Jaktleiarane skal sørgje for at løyve til dette kan gjevast av alle grunneigarane i området, og at alle jaktlag dette vedkjem er varsla. Dersom kvote skal overførast, må regel for overføring/byting følgjast.
Jaktfelta har sjølv ansvar for å utarbeide interne praktiske jaktrutinar. Interne reglar må følgjast når det gjeld overgang, fellesjakt osv.

Reglar for fordeling av utbyte mellom jegerar/jaktlag og grunneigar må tenkjast grundig gjennom og utarbeidast.

8.5 Felling av skadedyr.

Valdet kan, etter søknad, tildele skadedyr av skrapkvote som dei har i reserve.

Skade utanom jakttida må meldast til styret, slik at søknad om felling av skadedyr kan sendast kommunen. Etter 1. juni kan slik felling belastast kvoten det året. Etter ordinær jakttid og før 1. juni tilfell verdien av felte skadedyr det kommunale viltfondet.

8.6 Kontroll av felte dyr.

Felte dyr skal rapporterast inn til kontrollør innan 24 timar. Hovudet av felte dyr skal oppbevarast i 48 timar for eventuell kontroll.

8.7 Feilskotne dyr.

Dyr som er skotne utover tildelt kvote på dei einskilde jaktfelt, må rapporterast inn til  valdsleiar straks, slik at styret kan ta stilling til kva som skal gjerast med dyret.

Rutinar ved feilskyting.

Styret i valdet, ved formannen, skal følgje rutinane ved feilskyting etter prioritert liste. 

Dyr som er felt feil, skal slaktast på beste måte og takast vare på.

Felling av feil type dyr.

1. Dyret vert behalde av jaktfeltet, og vert trekt/bytta på kvoten neste år.

2. Dyret vert overteke av anna jaktfelt med tilsvarande dyr igjen på sin kvote. Dette gjeld berre dersom dei er villige til å ta imot det.

3. Det vert brukt tilleggskvote som valdet har. Lovleg dyr vert då trekt inn og mellomlegg i kjøtverdi vert betalt inn til styret. Det vert brukt same reknemåte som ved vektgrenser for feilskyting.

Felling av fleire dyr enn tildelt i jaktfeltet.

1. Prøve å få jaktfelt som har tilsvarande dyr igjen på sin kvote til å overta dyret.

2. dyret blir seld til inntekt for drift av laget.

3. Ved felling av feil type dyr, som ikkje kjem inn under punkt 3, Felling av feil type dyr, vert reaksjonsreglar brukt.

Felling av dyr utover total årskvote i driftsplanområdet.

Dersom dyr er skote utover den totale årskvoten for driftsplanområdet, kan dette ordnast ved å bruke ekstrakvote som driftsplanstyret bør ha.

REAKSJONSREGLER

Vektgrenser ved feilskyting.

Maks vektgrense for årskalv er sett til 40 kg.

Maks vektgrense for 1 ½  års kolle er sett til 53 kg.

Dersom ein skyt eldre dyr i staden for kalv, skal det svarast for følgjande avgift.

	F.o.m.
	41 kg
	t.o.m.
	60 kg
	Kr 50,-/kg

	Over
	60 kg
	
	
	Kr 150,-/kg

	Skyttaren vert ilagt 1 gult kort ved skyting av dyr over 50 kg.



	Dersom ein skyt eldre kolle i staden for kvige (1, ½ år)skal det svarast følgjande avgift.
	
	t.o.m.
	60 kg
	Kr 50,-/kg

	
	
	
	
	

	F.o.m.
	54 kg
	t.o.m.
	60 kg
	Kr 50,-/kg

	Over
	60 kg
	
	
	Kr 150,-/kg


Dersom eldre bukk vert skoten i staden for andre kategoriar, skal det svarast for følgjande avgift.

Bot kr 5000,-. Dyret skal inndragast og seljast til inntekt for laget. Geviret vert også inndrege og vert prøvd seld. Skyttaren vert ilagt 1 gult kort.

Har same jeger 3 gule kort i eit tidsrom på 5 år, kan han utestengjast frå jakt 1 år. Slike tilfelle vert tekne opp i styret og behandla der.

Alle avgifter vert alltid berekna utifrå vektgrensene for dei ulike gruppene.

Eksempel: feilskota eldre kolle på 65 kg. Til saman 7 kg à kr 50,- = 350,- + 5 kg à kr 150,- = 750,- Sum kr 1100,-.

8.8 Tilbakemelding til jaktfelta/grunneigarane.

Styret skal melde tilbake til jaktfelta om resultatet frå jakt kvart år, sett hjort, sett elg, gjennomsnittsvekter og liknande.

9. ØKONOMI.

Valdet vert sikra driftsøkonomi med ei tilleggsavgift pr fellingsløyve på hjort og elg

Årleg avgift vert sett til 25 kr for kalv og 50 kr for eldre hjort. Endringar i avgifta skal leggast fram for årsmøtet.

Finansiering av tiltak i planen.

Tiltak kan finansierast av eigne midlar og med tilskot til viltfondet i kommunen. Dette kan vere årlege kostnader eller spesielle tiltak som skal setjast i verk.

Styret er ansvarlig for søknader til viltfondet.

Eksempel: For 2006 søkjer styret om finansiering frå kommunalt viltfond for:

1. Tilskot for etablering av lokalt grunneigarlag med vekt på oppstartkostnader.

2. Driftskostnader for 2006 for kontroll under jakta og etterarbeid.

3. Finansiering av boka ”Målrettet Hjorteforvaltning-bedre ressursutnytting” til styremedlem (100%) og andre medlem (50%).

Rullering/evaluering.

Driftsplana evaluerast kvart år på laget sitt årsmøte. Om nødvendig kan endringar i bestandsplan takast opp med viltnemnda i kommunen. Jaktreglar og økonomisk del kan endrast på laget sitt årsmøte.

